Johann Wolfgang von Goethe,
Elfrego

tradukita de Joachim Giefiner

Rajdadas tra vent’ kaj noktnebul’
la patro kun febranta etul’.

La knabon firmtenas sur sia sel’.
brak8irmas lin varme sub mantel’.

“Ho fil’, vi tremas, §vitperlas la frunt’?”
“Jen, patro, elforeg’ en profund’,

la elforego kun kron’ kaj trenaj’.

“Filet’, nebul’ nur kaj arbaj’.

“Vi éarma knab’, ho, venu nun,
ni kune ludos en bril’ de lun’.
Kaj buntaj floroj gojigos vin,
orajn vestojn havas mia patrin’.”

“Ho patro, ho patro, ¢u atidas ne vi?
L’elfrego dolée promesas al mi.”
“Karulo, trankviligu, infan’,

susuras vento tra seka kan’.”

“Vi, ¢éarma knab’, akompanu min,

la filinoj vartos, dorlotos vin.

La filinoj dancos en nokta rondad’,
vin lulos kaj kantos por via dormad”’.

“Ho patro, ho patro,” gemegas la fil’,
“elfinoj jen kun obskura bril’!”
“Filet’, filet’, ekkonas mi §in,

salikoj la grizaj trompas nur vin.”

“Mi amas vin, allogas min via belec’,
kaj se vi ne volas, vin venkos fortec’!”
“Ho, patro, li venas, nun sentas mi lin!
Elfrego krude perfortas min.”

Rapid-horora la patra rajdad’ -
en brak’ atdigas singulta gemad’.
Kun pen’ li venas gis la kort’,
prenita estas la knab’ - de ’'mort’.

